
[bookmark: _Hlk80352539]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԲՅՈՒՋԵՏԱՅԻՆ ՎԱՐԿ ՏՐԱՄԱԴՐԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	03.09.2021թ.

	
	N01/8-4/13975-2021

	Որոշման նախագծի  վերաբերյալ հայտնում են հետևյալը.
Ներկայացված որոշման նախագծին կից N 1 հավելվածում որպես բյուջետային վարկի ֆինանսավորում առաջարկում են դիտարկել դեֆիցիտի ֆինանսավորման «կայունացման դեպոզիտային հաշվից օգտագործում» աղբյուրը: Ինչպես նաև նախագիծը ՀՀ կառավարության կողմից հավանության արժանանալու դեպքում, անհրաժեշտ է «Հայկական ատոմային էլեկտրակայան» ՓԲԸ-ի հետ կնքել վարկի տրամադրման մասին համապատասխան պայմանագիր:

	Ընդունվել է: 
Որոշման նախագծի N 1 հավելվածում կատարվել է համապատասխան փոփոխություն:

	2. ՀՀ հանրային ծառայությունները կարգավորող հանձնաժողով
	10.09.2021

	
	NԳԲ/34.3-Մ2-3/3099-2021

	Որոշման նախագծի  վերաբերյալ հայտնում են հետևյալը.
Նախագծով տրամադրվող բյուջետային վարկի պայմանների վերաբերյալ, ի պատասխան «Հայկական ատոմային էլեկտրակայան» ՓԲԸ-ի հարցման, հանձնաժողովն իր դիրքորոշումը հայտնել է 31.08.2021թ. №ԳԲ/34.3-Մ2-6/2961-2021 գրությամբ (կցվում է)։
Հանձնաժողովը կարևորել է նշված  բյուջետային վարկի ներգրավմամբ սպառողներին վաճառվող էլեկտրական էներգիայի սակագների վրա հնարավորինս քիչ լրացուցիչ ծախսերի հավելումը՝ առաջարկելով այն ներգրավել հնարավորինս ցածր տոկոսադրույքով և առավելագույնը մինչև 2023 թվականի փետրվարի 1-ը գործողության ժամկետով։ Նշված առաջարկը պայմանավորված է նաև այն հանգամանքով, որ հանձնաժողովը նախատեսում է ատոմակայանի 2-րդ էներգաբլոկի շահագործման նախագծային ժամկետի երկարաձգման համար ներգրաված վարկի մարման և սպասարկման գծով պակաս նախատեսված շուրջ 2,2 մլրդ դրամ գումարը ներառել 2022 թվականի փետրվարի 1-ից սկսվող հաշվարկային տարվա սակագնի հաշվարկներում։ 
Միևնույն ժամանակ, նշում են, որ եթե ՀՀ տարածքային կառավարման և ենթակառուցվածքների նախարարությունը և «Հայկական ատոմային էլեկտրակայան» ՓԲԸ-ն ընկերության դրամական հոսքերի կառավարման տեսանկյունից նպատակահարմար համարեն բյուջետային վարկի ներգրավումը Նախագծով նախատեսված պայմաններով, ապա հանձնաժողովը, չառարկելով նման որոշմանը, վերոհիշյալ 2,2 մլրդ դրամ գումարն ամբողջությամբ սակագնով փոխհատուցելուց հետո Նախագծով նախատեսված վճարների գծով ծախսը հետագայում սակագների հաշվարկներում չի ներառի։ 

	Ընդունվել է                             ի գիտություն:



	3. ՀՀ արդարադատության նախարարություն
	28.09.2021թ.

	
	N//30170-2021

	Որոշման նախագծի վերաբերյալ հայտնում են հետևյալը.
Ներկայացված որոշման նախագծին կից N 2 Հավելվածի վերնագիրն անհրաժեշտ է խմբագրել, մասնավորապես վերնագրից անհրաժեշտ է հանել «ՓՈՓՈԽՈՒԹՅՈՒՆՆԵՐԸ» բառը՝ նկատի ունենալով այն հանգամանքը, որ սույն հավելվածով առաջարկվում են միայն լրացումներ:

	Ընդունվել է: 
Որոշման նախագծի N 2 հավելվածում կատարվել է համապատասխան փոփոխություն:




   
